
Sontga Barla –
protectura dals miniers
Cun ina ceremonia religiusa festive-
schan ils miniers ils 4 da december
sontga Barla sco lur protectura. 5

Son Niclà –
l’ami dals uffants
Sin la pagina «chattà» dad oz vegn
preschentà intginas istorgias e poesias
adattas per preleger als uffants. 9

Tipics sbagls d’in-
vestiders: part 4

Tenor il titular dal
premi Nobel Daniel
Kahneman n’empren-
dan investiders
tendenzialmain betg
da lur sbagls. Cun
pitschens inputs
vulain nus midar
quai. Oz: surstimar
sasez.

Blers investiders han la ten-
denza da surstimar lur abili-
tads en connex cun transac-
ziuns da bursa. Quai po avair
differentas consequenzas: ils
investiders che surstiman sa-
sezs èn pli tgunsch pronts da
s’exponer a ristgas pli autas
e n’han betg adina l’egliada
clera per la structura optimala
dal portfolio. Ultra da quai
restructureschan ils investiders
che surstiman gugent sasezs
era pli savens lur portfolios.
Las taxas resultantas pon
fitg svelt ruinar la gronda part
da la performance cuntan-
schida.

Voss cussegliader d’investiziun
da la Raiffeisen As infurmescha
gugent persunalmain

www.raiffeisen.ch

2018 en Russia,
2022 en il Katar

Il campiunadi mundial da ballape
2018 è en la Russia, ha decis il co-
mité executiv da la Fifa. Quai è
l’emprima giada che la Russia orga-
nisescha in campiunadi mundial da
ballape. Il 2022 ha il campiunadi
mundial da ballape lieu en il Katar.

Solida prestaziun
da Selina Gasparin

En l’emprima cursa da la stagiun
en la cuppa mundiala da biatlon
è gartegiada a Selina Gasparin ina
prestaziun solida. La biatleta da
Puntraschigna è vegnida 23avla
en la cursa da 15 kilometers ad
Östersund en Svezia. Gudagnà
ha l’indigena Anna Carin Zidek.

Tschertga da fastizs
rumantschs a Cuira

En il nov cudesch «Mein Chur»
chatt’ins in auter puntg da vista
sin Cuira. Persunas da la cultura
u da la scienza, dentant er schur-
nalists mussan «lur» Cuira cun
agid da bleras fotografias d’art en
nair ed alv. In dals auturs è Oskar
Eckhard, in linguist che perscru-
tescha il dialect da Cuira.

Nova halla da
freestyle a Laax

A Laax pon ils freestylers uss tre-
nar senza stuair temair da sa bles-
sar. Quai pon els far en la nova
halla da freestyle a Laax Mur-
schetg. En l’Europa è quai la su-
letta halla da quest gener. Ella tu-
tga a l’Arena Alva e vegn averta
sonda proxima.

Cristal lumnezian:
In crap sin viadi

Avant 7 onns han 2 chavacristals
chattà dus tarments cristals en in
furn en Lumnezia. Dapi lura è in
da quels cristals stà in pau daper-
tut per il mund enturn. Dal Mu-
seum da la natira a Cuira fin en il
Giapun ed enavos. L’ultima sta-
ziun dal gigant è stada in hotel a
Glion. Quest’emna è il cristal fi-
nalmain turnà a chasa.

Farma da giaglinas
a Rueun

Avant tschintg onns è la famiglia
Alpiger vegnida dalToggenburg en
la Surselva ed ha surprendì in ma-
naschi biologic da vatgas mamma.
Ussa han els avert a Rueun/Gula
ina farma da gaglinas.

Dapli pussanza per la regenza?
Rapport davart las participaziuns chantunalas

Tgi survegna ils megliers posts en las interpresas privatas e publicas? La regenza dastga decider en atgna re-
schia. FOTO N. PITARO

Destillaria Candinas a
Surrein en localitads novas
■ (anr/hh) El decuors da quest
onn ei il menaschi dalla Destil-
laria Candinas a Surrein ve-
gnius engrondius ed adattaus
als basegns dil temps. Novs in-
drezs possibiliteschan ina pli
gronda producziun ch’entochen
dacheu, leutier vegn dapli spazi
per la lavur quotidiana. Il baghetg
niev dispona d’ina biala localitad
per la presentaziun dils products

e per sentupadas per degusta-
ziuns. Il project Center da pumi-
cultura ch’ei vegnius realisaus
digl architect Aluis Huonder da
Mustér stat en connex cun il Cen-
ter sursilvan d’agricultura. En
collaboraziun cun quel duei ina
part dils products lu era vegnir
commercialisada.

Ils problems ein enconuschents, las soluziuns meins. Da seniester: San-
dra Bosch, Andrea Deiss e Konrad Marti. FOTO G. VENZIN


